
KÕMEĻEĻE KO ÑAN LOORI ÑE 
NUKUM EJ KAKAAJIRIRI 

IMWEO 

ETAN KEEJ EO 

      

CLIENT IDENTIFICATION EO 

      

Ewi Wāween Am Kāālōt Juon Ri-Kakaajiriri Eo Emman An Ajiri Eo Nejūm? 

Kwōmaroñ kelet  ri-kakaajiriri jen jikin kakaajiriri ko ewōr air license ak emõj certifyiki,   mweo imōn ro ilo baamle ko, ak juon 
ri-kakaajiriri  ilo mweo / nukum.  Komaroñ kõnan juõn iaan kilen kõkkajiriri ko jen wewen ko jet.  Lōmnak kin ta eo emman 
tata ñan kwe im ajiri eo nejūm.  Lale aolep jokelet ko ewõr.  Kemeemej bwe ejmour, mōnōnō, im jokane eo an ajiri eo 
nejūm eaurōk.  Bōk am iien kabukōt jikin kakaajiriri eo enaj kabuñburuõm im ajriri eo. 

Ewõr Jikin Letok Jibañ Kin Melele im Jitõñlok Kij Ñan Jikin Kakaajiriri Ko ibelakin state eo ñan jibañ eok kappok jikin 
kakaajiriri ko ewōr air license ak emõj certifyiki im renaj kabuñburuõm.   Ñan kabukõt jikin letok jibañ kin melele im jitõñlok 
kij ñan jikin kakajiriri ilo town eo am, kūrļok 1-800-446-1114. 

Ta Elaññe Kwōkōnan Juon Ri-Kakaajiriri Im Ej Rimweo / Nukum bwe en Kakaajiriri? 

Ri-kakaajiriri eo ej rimweo / nukum ej aikuj: 

 Kanne, jaini, im leļok ñan state Part II in Working 
Connections Child Care application eo, DSHS 14-417, 
im Background Authorization eo, DSHS 09-653. 

 Ej aikuj 18 an iiō ak rūttoļok. 

 En ejjeļok an record kin wõr ruõn kin rubrub kien ekkar 
ñan WAC 270-290-0160. 

 En jab e likkun jinen ak jemān ajiri eo, belen jinen ak 
jemen, ak jinen ak jemen kin kakkajiriri, eo ej bõk eddo 
(legal guardian), ej Loco-parentis, ak eo pāleen juon 
iaan armej rein. 

 En ejmour ilo ānbwinin im kōmelij ñan an maroñ 
kõtõbrak aikuij ko an ajiri eo ej lale.  Elaññe department 
eo ej kajjitōki, kwōj aikuj leļok kein kamool ilo jeje ke ri-
kakajiriri eo ejmour ilo ānbwinin im kōmelij ñan an 
kakajairirik ajiri ro ilo jokane im ejelok uata. 

 En maroñ jerbal ippān ajiri eo im jab kõjerbal kaje ko 
renaj kõmetak ak kakkure ajiri eo ilo ãnbwinin ak kõmelij. 

 Ej aikuj maroñ meļeļe im loori kakien ko. 

 Ej aikuj juon citizen in Amedka ak juõn eo emaroñ jerbal ilo                     o 
Amedka in ekkar ñan Kien. 

 Ej aikuj pād ilo jikin jerbal aolep iien. 

 Kakaajiririk ajiri eo ilo juon em ejelok menin kejeorran ie. 

 Kwōj aikuj kwaļok ñan e meļeļe ko kōn wāween bwe jen 
ejmour, wāween bōbrae im joļok nañinmej ko rekabobo, im 
wā ko an ajiri. 

 Lūkkun kakaajiririk, lale, im kōmman makūtkūt ko rekkar 
ñan ajiri eo im rūttoļok eo an ajiri eo.  

 Ej aikuj ba wōj, ñan yok, ilo iien eo emōkajtata, kin 
jabdrewõt kõjelã kin an court lo ruõm ak ñe ewõr case 
imaan court nae yok ak jabdrewõt ro ilo mweo im 16 air yiõ 
im rittolok kin kakkure im rubrub kien, ñe kakaajiriri ej 
kõmman ilikin mweo imōn ajiri eo. 

 Jab billi lok DSHS ñan kōllā wonen elōñļok jen jijino ajiri kin 
awa in kakaajiriri  ko ilo juon wōt iien. 

Ejjab maroñ lõñlok jen jilu am ri-kõkkajiriri im rej dri-mweo/nukin im kõmelimi air kõllã, ilo juõn wõt ien, ilo tõre eo kar 
kõweppene jibañ in am.  Juõn wõt iaan ri-kõkkajiriri rein jilu emaroñ juõn dri binej jenkwan ri-kõkkajiriri eo.  DSHS ej kōllā 
wonen ri-kakaajiriri eo ilo mweo/ nukum ekkar ñan awa ak kwe eo kwoj kõjerbale (employer)  ri-kakaajiriri eo.  Einwõt ke kwe 
eo kwoj kõjerbale (employer), ewõr jet men ko kwoj aikuij kōmmani, einwōt kõllaik wonen minimum wage im social security.  
Ñan bōk meļeļe ko relapļok, kūrļok U.S. Department eo an Labor, Wage, im Hour Division ilo (206) 398-8039. 

Ia Ri-Kakaajiriri Eo Aō Emaroñ Kakaajiririk Ajiri Eo Nejū Ie? 

Lain 1 

Ri-kakaajiriri eo ej aikuj lale ajiri eo ilo mweo 
imōn ajiri eo elaññe ej: 

 Juõn jerran ak mōttan ak ej jokwe iturun 
mweo imōn. 

 Juõn nukun ajiri eo ejab laajrak ilo lain 2. 

Lain 2 

Ri-kakaajiriri eo emaroñ lale ajiri eo ilo mweo imōn elaññe kadkad eo an 
ñan ajiri eo ej: 

 Jibwin ak jimaan, ak jeman ak jinen jibwin ak jimaan 

 Jein ak jatūn jinen ak jemān, ak jinen ak jemān armej rein 

 Jein ak jatūn ajiri eo me ej jokwe ilikin mweo imōn ajiri eo ak 

 Eo nukun jen tribe eo an ekkar ñan Chapter 74.15 RCW 

Ta Peba Ak Meļeļe Ko Kwōj Aikuj Kokoni? 

Ri-kakaajiriri eo am ej aikuj jei aolep awa ko ej kakaajiririk ajiri eo ie.  Emaroñ baj jei wõt awa ko ej jino ie im jemļok ie ilo 

kajojo ran ilo calendar eo an.  Jekdoon ta wāween eo ri-kakaajiriri eo ej kõjerbale, ej aikuj kokoni meļeļe kein im kōjparoki 

iumwin lalem  iiō.  Elaññe ejab jei awa ko, joñan kōllā ko remaroñ lab jen joñan eo aikuij kar kõllaiki.  Ri-bwinbwin ro 

(auditors) an federal im state remaroñ kajjitōk bwe ren etali awa in jerbal ko im kar lewaj jibañ ko am kaki. 

Ta Elaññe Ewōr Am Inepata Kōn Ri-Kakaajiriri Eo Am? 

Elaññe ewōr am inebata bwe ri-kakaajiriri eo ej kakkure ak mane ak jānikniki ajiri eo, kūrļok opiij eo an Child Protective 

Services (CPS) ilo town eo am.  Nōmba in telephone eo an aolep state im ejjeļok wonen (toll free) call-e ej 1-866-363-4276.  

CPS enaaj roñjake inepata ko am im enaaj etali ñe aikuij.  Elaññe ewōr wōt am inepata im kwōj lōmnak ri-kakaajiriri eo am 

ejjab emman ñan jokane im ainemon eo an ajiri eo, kappok bar juon ri-kakaajiriri ñan kakaajiriri ajiri eo nejūm. 

KŌJJELĀ: Ñe juon rijerbal an state ej lo ke ewōr wun ko ñan lõmnak bwe ewõr kakkure ak rej mane ak jānikniki juon ajiri, 

ekkar ñan kien, rijerbal eo ej aikuj kwaļoke jorāān in ñan Child Protective Services eo ak ñan ri-bwilijmāān ro. 

 


